КОМИ РЕСПУБЛИКАСА ПРАВИТЕЛЬСТВОЛÖН ШУÖМ

 «Семьяясысь, челядь керкаясысь, школа-интернатъясысь, торъя учебно-воспитательнӧй да мукӧд челядь учреждениеысь ас вӧляӧн мунӧм тыр арлыдтӧмъясӧс Коми Республика мутасын нуӧмкӧд йитчӧм удж нуӧдан пӧрадок вынсьӧдӧм йылысь» Коми Республикаса Правительстволӧн 2005 во косму тӧлысь 6 лунся 83 №-а шуӧмӧ вежсьӧмъяс пыртӧм йылысь 


Коми Республикаса Правительство шуис:
1. Пыртны   «Семьяясысь, челядь керкаясысь, школа-интернатъясысь, торъя учебно-воспитательнӧй да мукӧд челядь учреждениеысь ас вӧляӧн мунӧм тыр арлыдтӧмъясӧс Коми Республика мутасын нуӧмкӧд йитчӧм удж нуӧдан пӧрадок вынсьӧдӧм йылысь» Коми Республикаса Правительстволӧн 2005 во косму тӧлысь 6 лунся 83 №-а шуӧмӧ вежсьӧмъяс содтӧдын индӧм серти.
2. Тайӧ шуӧмыс вынсялӧ сiйӧс официальнӧя йӧзӧдан лунсянь дас лун бӧрын.



Коми Республикаса Юралысь 				                    В.Гайзер

Сыктывкар
2010 вося ода-кора тӧлысь 24 лун
157 №



Коми Республикаса Правительстволӧн
 2010 во ода-кора тӧлысь 24 лунся 157 №-а шуӧм дорӧ
СОДТÖД

ВЕЖСЬÖМЪЯС, 
мыйяс пыртӧма  «Семьяясысь, челядь керкаясысь, школа-интернатъясысь, торъя учебно-воспитательнӧй да мукӧд челядь учреждениеысь ас вӧляӧн мунӧм тыр арлыдтӧмъясӧс Коми Республика мутасын нуӧмкӧд йитчӧм удж нуӧдан пӧрадок вынсьӧдӧм йылысь» Коми Республикаса Правительстволӧн 2005 во косму тӧлысь 6 лунся 83№-а шуӧмӧ 

«Семьяясысь, челядь керкаясысь, школа-интернатъясысь, торъя учебно-воспитательнӧй да мукӧд челядь учреждениеысь ас вӧляӧн мунӧм тыр арлыдтӧмъясӧс Коми Республика мутасын нуӧмкӧд йитчӧм удж нуӧдан пӧрадок вынсьӧдӧм йылысь» Коми Республикаса Правительстволӧн 2005 во косму тӧлысь 6 лунся 83№-а шуӧмын:
Семьяясысь, челядь керкаясысь, школа-интернатъясысь, торъя учебно-воспитательнӧй да мукӧд челядь учреждениеысь ас вӧляӧн мунӧм тыр арлыдтӧмъясӧс Коми Республика мутасын нуӧмкӧд йитчӧм удж нуӧдан пӧрадокын, мый вынсьӧдӧма пасйӧм шуӧмӧн (содтӧд):
1) 6 пунктса сизимӧд абзац гижны тадзи:
«Тыр арлыдтӧмъясӧс нуигӧн колльӧдысьлӧн лыдыс ӧти тыр арлыдтӧм вылӧ оз вермы лоны 2 мортысь унджык. Кор нуӧдӧны 3-5 тыр арлыдтӧмӧс, сэки колльӧдысьлӧн лыдыс оз вермы лоны 3 мортысь унджык. Кор нуӧдӧны 5 мортысь унджык тыр арлыдтӧмӧс, сэки кольӧдысьлӧн лыдыс оз вермы лоны 4 мортысь унджык. Колльӧдысьлысь лыдсӧ урчитӧ тыр арлыдтӧмъясӧс нуысь челядьлы учреждениеса администрация (тыр арлыдӧмъяслӧн арлыд серти, дзоньвидзалун серти, сы гӧгӧр йӧзлӧн безопасносьтлы грӧз вайысь омӧль оласа мунысь серти, нуан ылна серти).»;
2) 9 пункт гижны тадзи:
«9. Тыр арлыдтӧмъясӧс мӧдӧдӧны арлыдлы да поводдялы лӧсялана паськӧмӧн да кӧмӧн, мыйӧн могмӧдӧны найӧс коланлун дырйи нормаяс серти, кутшӧмъясӧс вынсьӧдӧма «Коми Республикаса государственнӧй учреждениеясын велӧдчысь да (либӧ) быдмысь бать-мамтӧм челядьӧс да бать-мамтӧм кольӧм челядьӧс бать-мамтӧм челядь да бать-мамтӧм кольӧм челядь лыдысь йӧзӧс материальнӧя могмӧдан нормаяс вынсьӧдӧм йылысь» Коми Республикаса Правительстволӧн 2006 во ӧшым тӧлысь 7 лунся 299 №-а шуӧмӧн, тыр арлыдтӧмъясӧс социальнӧя реабилитируйтан торъя учреждение, кытысь найӧ мунӧны, тыр арлыдтӧмӧс колльӧдысь мортлы либӧ бать-мамлы (оланпас серти петкӧдлысьлы) вуджӧдан актын лӧсялана гижӧд пасйӧмӧн.
Паськӧмыс да кӧмыс кольӧ тыр арлыдтӧмлы.»;
3) 11 пунктӧ содтыны татшӧм абзац:
«Заводитчан да помасян пунктъяс костын мунӧмсӧ урчитӧны мунӧм котыртӧм вылӧ сьӧм рӧскодлысь медiчӧт донсӧ, тырвыйӧ абу дзоньвидза тыр арлыдтӧмӧс, мый эскӧдӧма йӧзлысь дзоньвидзалун учреждениеса справкаӧн, а сiдзжӧ тыр арлыдтӧмӧс нуӧм кындзи, кодъяс грӧзитӧны сы гӧгӧрса йӧзлӧн безопасносьтлы омӧль оласногӧн, кодъяслӧн эм психологсянь (педагог-психологсянь) лӧсялана кывкӧртӧд.»;
4) 12 пунктӧ содтыны татшӧм абзац:
«Тыр арлыдтӧмъясӧс вердӧны суткиын шӧркодь урчитӧм сёян нормаяс серти, кутшӧмъясӧс вынсьӧдӧма «Коми Республикаса государственнӧй учреждениеясын велӧдчысь да (либӧ) быдмысь бать-мамтӧм челядьӧс да бать-мамтӧм кольӧм челядьӧс бать-мамтӧм челядь да бать-мамтӧм кольӧм челядь лыдысь йӧзӧс материальнӧя могмӧдан нормаяс вынсьӧдӧм йылысь» Коми Республикаса Правительстволӧн 2006 во ӧшым тӧлысь 7 лунся 299 №-а шуӧмӧн.»;
5) 15, 16 пунктъяс гижны тадзи:
«15. Коми Республикаса йӧзлы отсӧг сетан агентство заявкаяс воан лунсянь 7 уджалан лунӧн вуджӧдӧ сьӧмсӧ Коми Республикаса йӧзӧс велӧдан министерствоӧ, Коми Республикалӧн пытшкӧсса делӧяс министерствоӧ  сьӧмӧн могмӧдан условиеяс йылысь, Коми Республикаын тыр арлыдтӧмъясӧс нуӧмкӧд йитчӧм рӧскод сьӧмӧн могмӧдан условиеяс йылысь, а сiдзжӧ средствояс вуджӧдӧм вылӧ заявкаяс  сетан пӧрадок да кадколастъяс йылысь на костын кырымалӧм сёрнитчӧмъяс серти.
Коми Республикаса йӧзлы отсӧг сетан агентство заявкаяс серти заявка воан лунсянь 7 уджалан лунӧн юӧртӧ Коми Республикаса государственнӧй учреждениелы – йӧзлы отсӧг сетӧм кузя государственнӧй услугаяс сетан шӧринъяслы (водзӧ - государственнӧй услугаяс сетан шӧринъяс) Коми Республика мутасын тыр арлыдтӧмӧс нуӧмкӧд йитчӧм удж нуӧдӧм вылӧ тыр арлыдтӧмъясӧс социальнӧя реабилитируйтан торъя учреждениеяслы бюджетнӧй обязательствояслысь лимитъяс. 
16. Коми Республикаса йӧзӧс велӧдан министерство да Коми Республикалӧн пытшкӧсса делӧяс министерство Коми Республикаса йӧзлы социальнӧй отсӧг сетан агентствоысь сьӧм воан лунсянь 7 уджалан лунӧн сьӧмсӧ лӧсялӧмӧн вуджӧдӧны велӧдӧмӧн веськӧдлан органъяслы, интернат сяма государственнӧй велӧдан учреждениеяслы да Коми Республикалӧн пытшкӧсса делӧяс органъяслы сетӧм заявкаяс подув вылын.»;
6) 17 пункт гижны тадзи:
«17. Велӧдӧмӧн веськӧдлан органъяс да Коми Республикалӧн пытшкӧсса делӧяс органъяс вуджӧдӧны сьӧмсӧ учреждениеяслы, кутшӧмъяс нуӧны тыр арлыдтӧмъясӧс, татшӧм сьӧм воан лунсянь 7 уджалан лунӧн сетӧм заявкаяс подув вылын.»;
7) 18 пункт гижны тадзи:
«18. Тыр арлыдтӧмъясӧс нуӧмкӧд йитчӧм удж сьӧмӧн могмӧдӧм вылӧ Коми Республикаса республиканскӧй бюджетысь сетӧм сьӧм видзӧм йылысь отчёт сетӧны бюджетнӧй сьӧм видзӧм йылысь отчётносьт сетӧм вылӧ индӧм пӧрадок серти: 
а) тыр арлыдтӧмъясӧс социальнӧя реабилитируйтан торъя учреждениеяс, кодъяс нуӧны-вайӧны тыр арлыдтӧмъясӧс государственнӧй услугаяс сетан шӧринъяскӧд сӧгласуйтӧмӧн – Коми Республикаса йӧзлы отсӧг сетан агентствоӧ;
б) муниципальнӧй велӧдан учреждениеяс - велӧдӧмӧн веськӧдлан органъясӧ;
в) велӧдӧмӧн веськӧдлан органъяс – Коми Республикаса йӧзӧс велӧдан министерствоӧ;
г) интернат сяма государственнӧй велӧдан учреждениеяс - Коми Республикаса йӧзӧс велӧдан министерствоӧ;
д) Коми Республикаса йӧзӧс велӧдан министерство - Коми Республикаса йӧзлы отсӧг сетан агентствоӧ;
е) тыр арлыдтӧм право торкысьясӧс недыр кад видзан шӧринъяс, кодъяс нуӧны-вайӧны тыр арлыдтӧмъясӧс, – Коми Республикалӧн пытшкӧсса делӧяс министерствоӧ;
ж) Коми Республикалӧн пытшкӧсса делӧяс министерство - Коми Республикаса йӧзлы отсӧг сетан агентствоӧ;
з) Коми Республикаса йӧзлы отсӧг сетан агентство – Коми Республикаса сьӧм овмӧс министерствоӧ.».

